
ҚАЗАҚСТАНДЫҚ ҚҰҚЫҚТЫҚ МЕНТАЛИТЕТТІҢ  
НОРМАТИВТІК ҚҰҚЫҚТЫҚ ҚАМТАМАСЫЗ ЕТІЛУІН  

ЖЕТІЛДІРУ МӘСЕЛЕЛЕРІ

Бәкіров Дархан Әбдіманапұлы1

«Туран» Университетінің «Құқықтану және халықаралық құқық» кафедрасының 
докторанты, Алматы, Қазақстан Республикасы; e-mail: dbakirov@mail.ru

Мырзатаев Нұрмұхамед Дәулеткелдіұлы 
ҚазҰУ Азаматтық, азаматтық іс жүргізу және еңбек құқығы кафедрасының аға 
оқытушысы, PhD, Алматы, Қазақстан Республикасы; е-mail: muxametnur@mail.ru 

Стамқұлова Гүльнар Абдезовна
Заң ғылымдарының кандидаты, Қазақстан инновациялық және телекоммуникация- 
лық жүйелер университетінің қауымдастырылған профессоры, Алматы,  
Қазақстан Республикасы; е-mail: g.stamkulovaga@mai.ru

Аннотация. Құқықтық жүйе үшін барлық элементтердің тиімді қызмет етуі өте 
маңызды. Құқықтық жүйе – бұл белгілі бір мақсатқа қол жеткізуге бағытталған жүйе- 
нің ең күрделі нысаны және жұмыс істеу процесінде өзін-өзі құрылымды өзгертуге қабілет- 
ті жүйе болып табылады. Мақала қазақстандық қоғамдағы құқықтық менталитет 
және оның нормативтік құқықтық қамтамасыз етілуі мәселелерін зерттеуге арналған. 
Мақалада құқықтық менталитеттің ұғымы, оның  Қазақстан Республикасының қолда-
ныстағы заңнамамен ара қатынасы, өзара әсері қарастырылды. Жалпы құқықтық мен-
талитеттің нормативтік құқықтық қамтамасыз етілуін зерттеудің қажеттілігі қа-
зақстандық қоғамдағы құқықтық мәдениет, құқықтық сананы жаңа деңгейге көтеруге 
әсерін тигізетіндігімен негізделеді. Құқықтық мәдениет және құқықтық сананы қалып-
тастыру тұлға мен қоғамның менталдық ерекшеліктерін есепке алмай мүмкін емес. Кез 
келген қоғамның сипаты оның мүшелерінің құқықтық санасы мен мәдениетінің деңгейімен 
айқындалады. Құқық тасымалдаушының менталитеті және менталдық ерекшеліктері 
белгілі бір қоғамда қабылданған стереотиптер мен архетиптер негізінде қалыптасады. 
Құқықтық менталитетті зерделеу және оны түсінуді жаңа деңгейге көтеру, тұтастай 
қоғам және тұлғаның құқыққа деген оң қарым қатынасын қалыптастыруға мүмкіндік 
береді. Осыған орай, құқықтық сана, құқықтық мәдениет және құқықтық менталитет 
мәселелері қоғамдағы азаматтардың менталдық ерекшеліктерін, олардың ортақ қалып-
тасқан құндылықтар жүйесін ескере отырып, кешенді түрде қарастырылуы қажет. Бұл 
ұлттық құқықтық ғылымның маңызды бағыттарының бірі болып табылады. Зерттеу 
нәтижесі ұлттық құқықтық жүйесінің қазіргі жағдайын талдау, құқықтық ментали-
тет, құқықтық мәдениет және құқықтық сананы бүгінгі тұрғыдан дамыту, терең түсіну 
бағыттары мен шараларын әзірлеу болып табылады.

Түйін сөздер: құқықтық мәдениет, құқықтық сана, құқықтық менталитет, құқықтық 
реттеу, құқықтық жүйе.

ВОПРОСЫ СОВЕРШЕНСТВОВАНИЯ НОРМАТИВНО- 
ПРАВОВОГО ОБЕСПЕЧЕНИЯ КАЗАХСТАНСКОГО  

ПРАВОВОГО МЕНТАЛИТЕТА

Бакиров Дархан Абдиманапович⃰ 
Докторант кафедры  «Юриспруденции и международное право» Университета 
«Туран», Алматы, Республика Казахстан; e-mail: dbakirov@mail.ru

1   Хат-хабарларға арналған автор



В
Е

С
ТН

И
К 

И
Н

С
ТИ

ТУ
ТА

 З
А

КО
Н

О
Д

АТ
Е

Л
ЬС

ТВ
А

 И
 П

РА
ВО

ВО
Й

 И
Н

Ф
О

Р
М

А
Ц

И
И

 Р
К 

№
 4

 (7
5)

-2
02

3

34

МЕМЛЕКЕТ ЖӘНЕ ҚҰҚЫҚ ТЕОРИЯСЫ

Мырзатаев Нурмухамед Даулеткелдиевич
PhD, старший преподаватель кафедры гражданского, гражданского  
процессуального и трудового права КазНУ, Алматы, Республика Казахстан; 
e-mail:muxametnur@mail.ru

Стамкулова Гульнар Абдезовна 
Кандидат юридических наук, ассоцированный профессор Казахстанского универ-
ситета инновационных и телекоммуникационных систем,  Алматы, Республика 
Казахстан; e-mail: g.stamkulovaga@mai.ru

Аннотация. Эффективное функционирование всех элементов имеет важное значение 
для правовой системы. Правовая система представляет собой наиболее сложную форму 
системы, направленную на достижение определенной цели, и представляет собой систе- 
му, способную изменять собственную структуру в процессе деятельности. Статья посвя-
щена изучению правовой менталитета и его  нормативно-правового обеспечения в казах-
станском обществе. В статье рассматривается понятие правового менталитета, его 
связь, взаимовлияние с действующим законодательством Республики Казахстан. Необхо-
димость изучения нормативно-правового обеспечения правового менталитета обуслов- 
лена тем, что оно оказывает существенное влияние на повышения уровня правовой куль-
туры и правосознания на новый уровень в казахстанском обществе. Формирование право-
вой культуры и правосознания невозможно без учета ментальных особенностей личнос- 
ти и общества. Особенности любого общества определяется уровнем правосознания и 
культуры его членов. Менталитет и ментальные характеристики правоносителя форми-
руются на основе стереотипов и архетипов, принятых в данном конкретном обществе. 
Изучение правового менталитета и повышение его понимания на новый уровень позво-
лит сформировать положительное отношение общества и личности к праву в целом.  
В этой связи, вопросы правосознания, правовой культуры и правового менталитета следу-
ет рассматривать комплексно, с учетом ментальных особенностей граждан в обществе, 
их общей системы ценностей. Это является одним из важных направлений национальной 
юридической науки. Результатом исследования является анализ современного состояния 
национальной правовой системы, развитие, разработка направлений и мероприятий по 
углубленному осмыслению правового менталитета, правовой культуры и правосознания  
с сегодняшней точки зрения. 

Ключевые слова: правовой менталитет, правовая культура, правосознание, правовое 
регулирование, правовая система.

 

ISSUES OF IMPROVING NORMATIVE AND LEGAL SUPPORT  
OF THE KAZAKHSTANI LEGAL MENTALITY

Bakirov Darkhan Abdimanapovich⃰
Doctoral student of the department "Jurisprudence and International Law" of the 
University "Turan", Almaty, Republic of Kazakhstan; e-mail: dbakirov@mail.ru

Myrzataev Nyrmuhammed Dauletkeldievich 
PhD, senior lecturer of Department of Civil, Civil Procedural and Labor Law KazNU, 
Almaty, Republic of Kazakhstan; e-mail: muxametnur@mail.ru

Stamkulova Gulnar Abdezovna
Сandidate of legal sciences, Associate Professor of the Kazakhstani University  
of Innovation and Telecommunication Systems, Almaty, Republic of Kazakhstan;  
e-mail: g.stamkulovaga@mai.ru

Abstract. Effective functioning of all elements is important for the legal system. The legal 
system is the most complex form of a system aimed at achieving a specific goal, and is a system 
capable of changing its own structure in the course of activity. The article is devoted to the study 
of the legal mentality and its regulatory and legal support in the Kazakhstani society. The article 

explores the concept of legal mentality, its connection, interaction with the current Kazakhstani 
legislation. Generally, necessity of studying normative-legal support of legal mentality help raise 
the level of legal culture and legal awareness in the Kazakhstani society to a new level. The 
formation of legal culture and legal consciousness is impossible without taking into account the 
mental characteristics of the individual and society. Features of any society is determined by the 
level of legal consciousness and culture of its members. The mentality and mental characteristics 
of the legal bearer are formed on the basis of stereotypes and archetypes accepted in this particular 
society. Studying the legal mentality and raising its understanding to a new level will help form a 
positive attitude of society and the individual towards law in general. At the same time, the issues 
of legal awareness, legal culture and legal mentality should be considered comprehensively, 
taking into account the mental characteristics of citizens in society and their general value 
system. This is one of the important directions of national legal science.The result of the study is 
the analysis of the current state of the national legal system, the development of legal mentality, 
legal consciousness and legal culture from today's point of view, the development of directions 
and measures for deep understanding.

Keywords: legal mentality, legal consciousness, legal culture, legal regulation, legal system. 

Кіріспе
Қазіргі уақытта мемлекет және қоғам ал-

дыңда туындайтын мәселелер  оларды ше-
шудің тың идеялары мен жолдарын табуды 
қажет етеді. Қазақстан мемлекеті алдында 
заң үстемдік ететін азаматтылық сезімі жоға-
ры қоғам құру міндеті тұр. Бұл мәселемен 
мемлекет 1991 жылы тәуелсіздік алғалы бері 
айналысып келеді. Ол ең алдымен азаматтар-
дың құқықтық санасы мен құқықтық мәде-
ниетін арттыруды талап етеді. Себебі, аза-
маттардың рухани құндылықтары, құқықтық 
мәдениеті мен құқықтық санасының құлды-
рауы мемлекет және қоғам үшін орасан зор 
кесірін тигізеді.  

Жалпы, қоғамдағы құқықтық сананың 
жағдайына қарап, белгілі бір мемлекеттің 
қалыптасу немесе даму деңгейі туралы қо-
рытынды жасауға болады. Құқықтық ереже-
лерді жүзеге асырудың тиімділігі азаматтар-
дың құқықтық санасының деңгейіне тікелей 
байланысты. Осыған орай, құқықтық сана 
мәселелеріне арналған замануи ғылыми 
зерттеулер мен сарапшылық талдаулардың 
көбеюі кездейсоқтық емес.  

Қазақстанның жаңа тарихында, яғни, тәу-
елсіздіктің отыз жылдық кезеңінде еліміздің 
құқықтық жүйесінің ірге тасы қаланды, нор-
мативтік құқықтық базасы жасақталды. Атап 
айтсақ, құқықтық мәдениет және құқықтық 
сананың құрылымдық базасы жасалынып, 
іргелі теориялық құқықтық зерттеулер жүр-
гізілді. Дегенмен, құқықтық сана, құқықтық 
мәдениетті сапалы дамыту үздіксіз, тұрақты 
түрде жүргізілуі тиіс. Ешбір жағдайда, мем-
лекет бұл мәселені өзіндік ағымға жіберіп 
қоймауы керек. 

Құқықтық мемлекеттің қалыптасуы 
жағдайында азаматтардың құқықтық мәде-
ниетін арттыру үшін, ең алдымен, осы мәсе-
лені құқықтық реттеудегі тарихи тәжіри-
бені талдау, әлеуметтік әдістерді, қоғамдық 
көңіл-күй, құқыққа деген ұлттық қарым қа-
тынас негізінде жатқан және соның нәтиже-
сінде құқықтық мінез-құлықты анықтайтын 
құқықтық менталитетті зерделеу маңызды.

Отандық құқықтық ғылымда және тәжіри-
беде құқықтық менталитет термині мен ұғы-
мы жана дүние. Бұл феноменді зерделеу қа-
зақстандық қоғамда қалыптасқан құқықтық 
шынайылықта құқықтық мәдениет және 
құқықтық сананың қалыптасуын, ерекшелік-
тері мен заңдылықтарын терең түсінуге, сол 
арқылы оларды жаңа деңгейге арттыруға, 
жалпы құқыққа деген қоғамдағы көзқарасты 
жаңа менталды деңгейге көтеруде тың ұста-
нымдар мен идеялар әзірлеуге мүмкіндіктер 
жасайды.

Еліміздің қоғамдық-құқықтық санасында 
орын алып жатқан өзгерістер қазақстандық 
құқықтық кеңістікте замануи құқықтық мен-
талитеттің  қалыптасу белгілерін білдіреді. 
Мұның барлығы, әрине, құқықтық мәдениет 
және құқықтық сананы қайта қарауды, оны 
құқықтық менталитет призмасы арқылы да-
мыту қажеттілігін көрсетеді.  

Менталитет мәселесін түсіну үшін қоғам-
дық ғылым салаларында замануи қазақстан-
дық қоғамның ерекшеліктерін зерделеуге 
бет бұрған зерттеулер жасалынып жатыр. 
Уйреншікті құндылықтардың, ойлау және 
мінез-құлық стереотиптерінің өзгеруі, бо-
лып жатқан процестердің мәні мен мазмұ-
ның жылдам түсіну қажеттілігі азамат-

тардың құқықтық 
шынайылыққа және 
құқыққа  жаңа көзқа-

распен қарауға және 
бағалауға мәжбүр 
етеді.

Зерттеу материалдары мен әдістері
Мақаланы дайындау барысында Қа-

зақстан Республикасы ұлттық  нормативтік 
құқықтық актілері мен нормативтік құжат-
тары, сондай-ақ  бұқаралық  ақпарат  құрал-
дарының көздері талданды. Сонымен қатар, 
ресми-құқықтық, салыстырмалы-құқықтық, 
құқықтық модельдеу әдісі, құқықтық норма-
ларды түсіндіру әдісі қолданылды.

Талқылау
Қазіргі уақытта, адамдардың көпшілік 

бөлігі құқықтың мәні мен анықтамасын біл-
мей, оны түсінуге қызықпай құқықтық орта-
да, құқықтық тілде, құқықтық санада туып, 
тәрбиеленіп, өмір сүреді. Құқықтық мәде-
ниетті, құқықтық сананы қалыптастыру мен 
түсінудің басты кілті – құқықтық ментали-
тетті және құқыққа деген дәстүрлі қарым 
қатынастың ерекшелігін зерделеу болып та-
былады [1, 25-б.].

Менталитет – тұлғаның немесе тұтастай 
халықтың мінез-құлқында, өмірінде және 
жүріс тұрысында көрініс алатын және олар-
дың мәдениетімен, тілімен, дінімен, тәр-
биесімен, әлеуметтік қарым-қатынасымен 
шартталған сананың аз өзгеретін тұрақты 
құрылымы [2]. Құқықтық менталитет тұлға-
ның  немесе қоғамның құқықтық шынай-
ылыққа қарым қатынасын көрсетеді және  
құқықтық шындықты және тәжірибені қа-
былдаудың, бағалаудың, түсінудің тиісті 
әдісін білдіреді.

Құқықтық менталитет – белгілі бір әлеу-
меттік немесе ұлттық-этникалық қауымдас- 
тықтың құқық және құқықтық шынай-
ылыққа қарым-қатынасын көрсететін тарихи 
қалыптасқан дүниетанымдық идеялардың 
жүйесі. Құқықтық сана, құқықтық мәдениет 
және құқықтық менталитеттің өзара тиімді 
әрекеттесуі жағдайында ғана толыққанды 
құқықтық санасы жоғары тұлғаны қалыптас- 
тыру туралы айтуға болады.  

Құқықтық менталитетті зерттеу және 
оны қалыптастырудың тұжырымды әдіс 
және тәсілдерін әзірлеу, біздің ойымызша, 
көпұлтты қазақстандық қоғамның дәстүрі, 
әдет-ғұрыптары, құндылықтары мен мә-
дениетін ескере отырып, ұлттық құқықтық 
жүйедегі оның орнын анықтау арқылы жү-
зеге асырылуы қажет.

Тұлғаның құқықтық өмірін реттейтін 
әдет-ғұрып, салт-дәстүр, құндылықтар, 

әртүрлі тарихи қалыптасқан әлеуметтік-пси-
хологиялық мазмұндар құқықтық ментали-
теттің әрекет ету саласында қалыптасқан 
реттеушілер болып табылады. Бұл құбылыс- 
тардың барлығының өмір сүруінің ұтымды 
түсіндірмелері бар және олардың көпшілі-
гі құқықтық нормаларда заңдастырылған. 
Бірақ менталитет саласының мазмұны не-
гізінен адамның белгілі бір мәдени әлемге 
ену процесінде бейсаналық түрде игерілетін 
білімдер болып табылады [3, 109-б.].

Л.П. Карсавин менталитетті «адамның 
рухани өмірін, оның ішінде әрқашан ұғына 
бермейтін, бірақ мінез-құлық нысанында 
өзін көрсететін санадан тыс рефлекстерді 
қосады. Әрбір ұжымда және оған жататын 
әрбір жеке тұлғада қазіргі терминологияны 
қолданатын болсақ, сол жүйе құндылықта-
ры мен «психикалық әдеттер» олардың әлеу- 
меттік тәжірибесі мен күнделікті өмірін үлгі 
ететін және «жалпы бірлікті» құрайтын, 
олардың уақытының, дәуірінің ерекшелік-
терін анықтайтын оның жалпы бейнесі бар 
құбылыс»  деп сипаттайды [4, 37-б.]. 

Сонымен бірге, ресейлік ғалым  
Р.С. Байниязов орыс халқының жалпы адам-
заттық құқықтық құндылықтарды қабылда-
уының жеткіліксіздігі туралы айтады, бұл 
олардың санасының иррационалдылығының 
салдары әсерінен болып табылады. Оның ой-
ынша «Орыс менталитеті қоғамның құқықтық 
мәдениетінің құндылықтарын жеткілікті түр-
де қабылдамайды, ол құқықтық мәдениеттен, 
адам құқықтары, жеке тұлғаның құқықтық 
автономиясы сияқты жалпы адамзаттық құн-
дылықтары мен қағидаларынан алшақтайды. 
Бұл әлеуметтік-құқықтық құндылықтардың 
ресейлік менталитет үшін дәстүрлі болмауы 
себебінен орын алады. Олар орыс санасына 
«жаттығымен» және ақылға сыйымсыз бо-
луымен түсіндіріледі» [5, 39-б.]. Дегенмен, 
осы уақытқа дейін адамдардың құқықтық 
мінез-құлқына рухани мәдениеттің әсерін 
анықтаудың әмбебап шешімдері жоқ екенді-
гін айт өткен әділетті болады.

Қоғамдық санадан ерекшелігі менталдық 
адамдардың дәстүрлі іргелі көзқарастарының 
жиынтығы ретінде әрекет етеді. Яғни, мәселе 
мазмұнда емес, жеке тұлғалардың ойлау об-
разында, басқаша айтқанда, нені ойлайты-
нында емес, қалай жасайтынында, қоршаған 
ортаны қалай қабылдап, әрекет ететінінде. 
Менталитет қоғамдық сананың массасы-
ның азғантай бөлігін құрай отырып, бағалау 
тәсілдерінің жиынтығы, өзінің табиғи және 
әлеуметтік ортасын сезіну, қоғамдық сана-
ның фундаменті ретінде маңызды [6, 221-б.]. 

Менталитет бұл көптеген әлеуметтік-мә-
дени факторлардың әсерінен адамдардың 
күнделікті іс-әрекетінің барысында тари-
хи қалыптасқан  әлеуметтік субъектілердің 
мінез-құлқының мен санасының тұрақты 
стереотиптерінің жиынтығы. Менталитет-
тің ерекшелігі күнделікті тіршілікте автома-
тизмге дейін жеткізілген әдеттерді қалып- 
тастыру. Бұл әдеттер, ойлауды және түсін-
діруді қажет етпейді. Менталдық симбол 
және мәтіндерде көрініс табатын шоғырлан-
дырылған ойды ғана емес, сонымен бірге, 
дүниетанымның бейнеленбеген тәсілдерін 
қамтиды [6, 221-б.]. 

Қоғамның рухани дүниесінің құқықтық 
саласы құқықтық менталитетпен органи-
калық түрде толықтырылады. Құқықтық 
менталитет осы құқықтық саланың ішінде, 
оның негізгі, іргелі және жүйе құраушы бас- 
тамасы болып табылады.

Құқықтық менталитеттің қалыптасуы-
на әр түрлі әлеуметтік нормалар, адамдар-
дың мінез-құлқын реттейтін қағидалар, 
заңдардың мазмұны өз әсерін тигізеді. Сол 
себептен, құқықтық менталитеттің дұрыс 
нормативтік құқықтық қамтамасыз етілуі, 
оны тиімді қалыптастыруда маңызды 
рөл атқарады.  Құқықтық мәдениет және 
құқықтық сананың деңгейі белгілі бір дәре-
жеде қоғамдағы құқықтық менталитетке 
әсерін тигізеді және оған тәуелді болады. 
Осы орайда, құқықтық мәдениетті және 
құқықтық сананы қалыптастыру мен дамы-
ту құқық тасымалдаушыларының ментали-
тетін, тұтастай менталдық деңгейін сапалы 
түрде жаңғыртпай мүмкін емес.

Әлемдегі дамыған елдердегі құқықтық 
мәдениет, тұтастай құқықтық менталитет 
туралы айта кеткен жөн. Мысалы, отыз 
жыл шамасында үшінші елдер қатарынан 
бірінші елдер қатар елдеріне өткен Синга-
пурды атап өтуге болады. Бұл мемлекеттің 
дамыған елдер қатар қосылуында сөзсіз 
құқықтық жүйені де жанғыртуы да орасан 
зор рөл атқарды. Заңдар мен құқықтық жүйе- 
нің даму жолы көп жағдайда, қоғамдағы 
заңдардың ойнайтын рөліне тәуелді болады. 
Заңдарға деген көзқарас біршама бөлігінде 
1959-1990 жылдар аралығында Сингапур-
дың премьер-министрі болған заңгер Ли 
Куанмен қалыптастырылды. Сингапурлық 
тұрғының басты ерекшелігі ол қоғам мүд-
десін жеке адам мүддесінен жоғары қоятын 
дәстүрлі азиялық құндылықтар жүйесі-
нен туындайды. Ең бастысы, Сингапурлық 
құқықтық жүйе ұлттық әдет-ғұрыптары мен 
құндылықтарға сәйкес келмейтін батыстық 

шектеулер мен ағылшын нормаларынан 
арылды [7]. Сингапурлық құқықтық жүйенің 
даму үрдісі мен өзіндік ерекшеліктері бұл 
елдегі құқықтық жүйенің, оның маңызды 
элементтері құқықтық сана және құқықтық 
мәдениет, жалпы құқықтық менталитеттің 
тиімді жетілгендігі туралы айтуға болады. 
Бастысы, азиялық және кеңестік құқықтық 
дәстүрлердің біздің қоғамдағы тұтастай ұр-
пақтардың санасы өзінің елеулі әсерін қал-
дыруына қарамастан, мемлекет тарапынан 
құқық үстемділігі мен заңның билігін қа-
лыптастыруға бағытталған жүйелі жұмыс 
азаматтардың құқықтық менталитетін оң 
бағытта жетілдіруге мүмкіндік беретініне 
тағы бір дәлел екендігін көре аламыз.

АҚШ-тағы құқықтық мәдениет пен аза-
маттық тәрбиенің тарихы американдық 
негізін қалаушылар: Джордж Вашингтон, 
Джон Адамс, Джеймс Мэдисон, Томас 
Джефферсон, Джордж Мунро, Бенджамин 
Франклин, Александр Гамильтон, Томас 
Пэйн есімдерімен тығыз байланысты. Олар-
дың барлығы өз елінің гүлденуі тек бір ғана 
шартпен – азаматтары дұрыс тәрбиеленген 
жағдайда ғана болатынына сенді. 

Американдық азаматтық білім беру өзінің 
табыстылығын азаматтық белсенділікпен, 
патриотизммен ұлттық бірегейлікті қа-
лыптастыруда көрсетті, мұны 1835 жылы 
Алексис де Токвиль өзінің «Америкадағы 
демократия» еңбегінде атап өткен, амери-
кандықтардың демократияға деген адал-
дығын жоғары бағалады. Оған американдық 
азаматтардың саяси жүйеге енуі, әсіресе 
әртүрлі бірлестіктерге мүше болуы ерекше 
әсер қалдырды. Алексис де Токвильді амери-
кандықтардың Отанға деген сүйіспеншілігі 
де қызықтырды, ол оны парасатты патрио- 
тизм деп атады [8, 342-б.]. Осы тұрғыда 
американдық тәжірибені біздің елімізде аза-
маттық және құқықтық білім беру жүйесін 
қалыптастыруда тереңірек зерделеу қажет 
деп пайымдаймыз. Сөзсіз, азаматтық және 
патриоттық сана сезімді тәрбиелеу азамат-
тардың құқықтық мәдениеті мен құқықтық 
санасын қалыптастыруда оң әсерін тигізеді.

Құқықтық менталитетті нормативтік 
қамтамасыз етілуін жетілдіру мәселесін 
қарастырған кезде кейбір батыстық тұжы-
рымдамалары мен әдіснамасын атап өткен 
жөн. Құқықтық сананың дамуын өлшеудің 
теориялық базасы болып табылатын аме-
рикандық ғалым Л. Колбергтің  моральдық 
даму тұжырымдамасы қызықты. Ол үш дең-
гейден тұратын моральдық дамудың алты 
кезеңін бөліп қарастырды. 1-деңгейде нор-

малар, құқықтық ережелер адамдар үшін 
сыртқы, жат және жазалану үрейі негізінде 
оларды сақтайды, 2-деңгейде адамдар ереже-
лерді сақтауды, қоғамда  қабылданған стерео- 
типтерге сәйкес келуді қалайды, сенім, құр-
мет және лоялдылық қатынастарына ұмты-
лады, 3-деңгейді ересектердің аз бөлігі және  
20 жастан асқанда ғана жетеді. Тек  осы дең-
гейде жоғарғы алтыншы кезеңде ғана заңдар 
мен ережелерді сақтау қажеттілігі ішкі этика-
лық қағидалармен – ар ожданмен анықтала-
ды. Осыған орай, жоғарғы этикалық қағида-
ларды сақтау моральдық дамудың ен жетілген  
кезеңі болып табылады. Заң әділділік және 
теңдік қағидаларына қайшы келген жағдайда 
ғана, адам заңдарға емес,  қағидаларға сәйкес 
іс әрекет жасауға құқылы [9].  

Аталған деңгейлер мен кезеңдерді 
құқықтық менталитетке қатысты келесідей 
нақтылауға болады. Бірінші деңгейде заңдар 
қылмыстылықтан сақтайды, азаматтардың 
қауіпсіздігін қамтамасыз етеді деп тұжы-
рымдайтындар орналасады; екінші деңгейде 
заңдар қоғамдық тәртіпті қамтамасыз етеді, 
оны анархияны болдырмау үшін сақтау 
керек, заң әділетсіз болса да оны консти- 
туциялық жолмен күшін жойғанға дейін 
сақтау керек деп есептейтіндер орналасады. 
Үшінші деңгей ол заңшығарушылық деңгей. 
Ол деңгейге жеткендер әлеуметтік тәртіп 
құндылықтары мен  жалпы адамзаттық эти-
ка, нақты заңдар мен әділеттілік қағидала-
ры арасындағы айырмашылықты сезінеді 
[9]. Сонымен бірге, мағлұматтарды жинау 
және нәтижелерді өндеу сипаты бойынша 
Колбергтің әдіснаманы тән моральдық мін-
деттерді шешудің талдауынан ерекшеле-
нетін Тапп әдіснамасын айтуға болады, ол 
әлеуметтік-психологиялыққа жатады. Тапп 
қалыптасқан жағдайда әлеуметтік психоло-
гиялық бағыт неғұрлым перспективті екенін 
атап көрсетті [10].

2020 жылы құқықтық мәдениетті өлшеу 
жөнінде Академик Ә.Қуатбеков атындағы 
Халықтар достығы университетінің әр түр-
лі мамандықтар мен курстағы 486 студенті-
нен сауалнама әдісі арқылы сұхбат алынды. 
Сауалнама нәтижесінде, сұралғандардың 
43,3% құқықтық мәдениетті өмірлік қажет, 
респонденттердің 35.1% тәжірибе үшін өте 
қажет деп жауап берген. Алайда, студент-
тердің 20,7% қазіргі өмірде құқықтық мә-
дениет аз көмектеседі деп есептейді [11]. 
Бұдан көріп отырғанымыздай, әрбір бесінші 
студент құқықтық нигилизмнің бар екенді-
гін көрсетті. Сонымен бірге, респонденттер-
ге құқықтың қоғам өміріндегі басты функ-

циялары туралы ойларын білуге қатысты 
сұрақ қойылды. Олардың үштен бірі құқық 
адамдардың жүріс тұрысын реттейді (29,8%), 
21,5% экономикалық қатынастарды реттейді, 
19,2% құқық жалпыадами құндылықтарды 
құрайды, 14,8% «көкжиекті кеңейтеді» және  
14,7% қоғамның саяси құрылымын бекітеді 
деп жауап берген. Құқық студенттерге қоғам-
ның барлық саласында жеке тұлғалардың 
жүріс тұрысын реттейтін басты механизм, 
және де жалпыадами құндылықтарды қалып-
тастырудың қайнар көздерінің бірі болып та-
былады [11]. Бұдан, студенттерде құқықтың 
реттеушілік және қорғаушылық функцияла-
рының маңыздылығын жалпы түсінушілігі 
мен сезінушілігі бар екендігі туралы қоры-
тынды жасауға болады.

Елімізде жүргізілген сауалнамаға сәйкес, 
респонденттердің 23,6% пайызы әйелдерді 
күштеп алып қашу құбылысын оң немесе 
бейтарап бағалайды. Ал қазақстандықтар-
дың 54% пайызы ғана егерде қызды оның 
келісімінсіз алып қашса, ол кетуі керек және 
құқық қорғау органдарына жүгінуі тиіс деп 
есептейді. Респонденттердің 11,7% пайызы 
ол қалуы керек және алып қашқан адамға 
тұрмысқа шығуы керек деп есептейді. 18,4% 
қазақстандықтар ол кетуі керек және құқық 
қорғау органдарына хабарламауы тиіс деп 
есептейді [12]. 

Біздің ойымызша, құқықтық ментали-
теттің нормативтік құқықтық қамтамасыз 
етілуі адамдарда құқыққа, адам құқықта-
ры және бостандықтарына, құқықтық мін-
деттерге деген жауапты әрі саналы қарым 
қатынасты қалыптастыруға мүмкіндік бе-
реді. Құқықтық менталитет статикалық 
ұғым емес, керісінше, сананың аз өзгеретін 
құрылымы болуына қарамастан арнайы 
әзірленген жағдайлар негізінде оның дамуы 
мен өзгеруі мүмкін екендігін байқауға бо-
лады. Бұл жағдайлар оқу бағдарламаларын, 
әлеуметтік-мәдени іс шараларды, құқықтық 
білім, құқықтық көмектің  әр түрлі нысанда-
рын және т.б. қамтуы мүмкін.

Құқықтық менталитетті нормативтік 
құқықтық қамтамасыз етудің негізгі мақсаты 
азаматтардың құқық және құқықтық мәдени-
етке деген саналы қарым қатынасын қалып-
тастыру болып табылады. Бұл азаматтардың 
құқықтық сауаттылығын көтеріп қоймай, 
тұтастай мемлекеттік билікті және құқықтық 
тәртіпті нығайтуға жағдай жасайды.

Құқықтық менталитеттің нормативтік 
қамтамасыз етілуінің көрінісі ретінде аза-
маттардың құқықтық жүріс тұрысын рет-
тейтін әртүрлі заңдар мен нормативтік 

құқықтық актілерді, бағдарламалық құжат- 
тарды, құқықтық білім беру бойынша 
оқу бағдарламаларын және азаматтардың 
құқықтық сауаттылығы мен құқықтық мәде-
ниетін көтеруге бағытталған әлеуметтік-мә-
дени іс шаралар жүйесін айтуға болады. 
Бүгін де елімізде азаматтардың құқықтық 
менталитетінің өсуінің оңды өзгерістерін 
байқауға болады. Мысалы, азаматтардың 
көп бөлігі өз құқықтарын қорғау мақсатын-
да соттарға жүгінуде, мемлекетік органдар 
және қоғам сыбайлас жемқорлыққа қарсы 
күресте және құқықтық мемлекетті нығай-
туда белсенді жұмыстар атқаруда.

Құқықтық менталитет азаматтық қоғам-
мен мемлекеттің сапалы дамуының маңызды 
аспектісі болып табылады. Ол азаматтардың 
еліміздің заңдарының мәнің түсіну мен құр-
меттеуді, өз құқықтары мен бостандықтарын 
қорғай білуді, өзгелердің құқықтары мен 
мүдделерін құрметтеуді білдіреді. Осы се-
бептен де, құқықтық менталитет қоғам өмірі 
мен мәдениетінің ажырамас бөлігі болуы 
үшін  тиісті нормативтік реттеуді қажет етеді. 

Қазіргі уақытта азаматтардың қоғамдық 
істерді басқаруға араласу үдерісі жиелей тү-
суде. Олардың ішінде азаматтардың әзірленіп 
жатқан заң және өзге нормативтік актілер жо-
баларына қоғамдық пікір білдіруі ерекше на-
зар аудартады. Азаматтардың нормашығар-
машылық процестерінде қатысуы қоғамдық 
ғылымдарда делибералды (кенесші) демок- 
ратияның құралы ретінде қарастырылады, 
оның теориялық негіздерін Юрген Хабермас 
(Jurgen Habermas) [13], Роберт Даль (Robert 
Dahl) [14], Дэвид Труман (David Truman) 
[15] және тағы басқа бірқатар авторлар 
тұжырымдады. Осы орайда, азаматтардың 
құқықтық менталитетін нығайтуда олардың 
құқықшығармашылық процеске, оның ішін-
де, электрондық нормашығармашылыққа 
қолжетімділігі мен белсенділігін арттыру 
маңызды болып табылады.

Құқықтық менталитеттің қалыптасуы-
на жалпы құқықтық жүйенің, оның ішінде 
қоғамдағы аса маңызды рөл атқаратын кей-
бір нормативтік құқықтық актілердің әсерін 
және олардың маңыздылығын атап өткен 
жөн. Әрине, әр нормативтік құқықтық ак-
тінің өз мақсаты мен міндеттері бар, деген-
мен, олардың көбісі әмбебаптық сипатқа ие, 
сәйкесінше, белгілі бір деңгейде қоғам және 
азаматтардың құқықтық менталитетіне әсер 

2   Қазақстан Республикасының 1995 жылы 30 тамызда республикалық референдумда қабылданған Конституциясы. 
Қазақстан Республикасының 2022 жылғы 17 қыркүйектегi № 142-VII ҚРЗ Заңымен енгізілген өзгерістер мен толықты-
рулар жағдайы бойынша //https://adilet.zan.kz/rus/docs/K950001000_(Жүгіну күні: 18.03.2023)
3   Қазақстан Республикасының 2030 жылға дейінгі кезеңге арналған құқықтық саясат тұжырымдамасы. Қазақстан 

етуде өзіндік функцияларды жүзеге асырады.
Қазақстандағы құқықтық менталитетті қа-

лыптастыру мен дамытудың маңызды факто-
ры 1995 жылы бүкілхалықтық референдумда 
қабылданған Конституция болды2. Конститу-
ция адам құқықтары мен бостандықтарына, 
діни еркінділікті, сөз бостандығын, бейбіт 
жиналыстар жасауға және өзге де азаматтық 
құқықтарға еркіндік береді. Ол Қазақстан-
ның құқықтық мемлекет ретіндегі құқықтық 
мәртебесін анықтайды, бұл дегеніміз, барлық 
мемлекеттік және қоғамдық қатынастар заң 
негізінде жасалынатынын білдіреді.

Конституцияның қабылдануына қара-
мастан, Қазақстан мемлекетіне азаматтар-
дың құқықтық менталитеті мен құқықтық 
мәдениетін нығайту үшін бір талай шаруа-
лар атқарылуы қажет. Атап айтқанда, заңна-
маны және сот жүйесін үнемі жетілдіру, 
тұрғындардың барлық қабатына құқықтық 
көмектің қолжетімділігін қамтамасыз ету, 
азаматтардың құқықтық сауаттылығын кө-
теру және т.б. жүйелі түрде жүргізілуі керек.

Қазақстан Республикасы Конституциясы-
ның 1-бабында Қазақстан Республикасы өзін 
демократиялық, зайырлы, құқықтық және 
әлеуметтік мемлекет ретінде орнықтырады, 
оның ең қымбат қазынасы - адам және адам-
ның өмірі, құқықтары мен бостандықтары 
деп көрсетілген. Конституцияның 12-ба-
бының 2-тармағына сәйкес, адам құқықта-
ры мен бостандықтары әркімге тумысынан 
жазылған, олар абсолютті деп танылады, 
олардан ешкім айыра алмайды, заңдар мен 
өзге де нормативтік құқықтық актілердің 
мазмұны мен қолданылуы осыған қарай 
анықталады. Яғни нормативтік құқықтық 
актілердің мазмұны адам құқықтары мен 
бостандықтарын қамтамасыз етуге бағытта-
луы тиіс. Бұл норма  құқықшығармашылық 
процесінде адам және азаматтың құқықтары 
мен бостандықтарының  бұлжытпай қамта-
масыз етілуі мен жүзеге асырылуына да ті-
келей әсерін тигізеді. Ал бұл өз кезегінде, 
азаматтардың құқықтық менталитетіне оң 
әсерін тигізіп, құқыққа деген көзқарасы мен 
қарым қатынасын жақсартады. 

Құқықтық менталитетті нормативтік 
құқықтық қамтамасыз етілуінде Қазақстан 
Республикасының 2030 жылға дейінгі ар-
налған құқықтық саясат тұжырымдамасы да 
маңызды функция атқарады3. Аталған тұжы-
рымдама құқықтық насихат пен құқықтық 

білім беруге байланысты жоспарлы жұмыс- 
ты жалғастыру қажеттілігі аталып өткен. 
Осы орайда, мемлекеттік органдар өз құзы- 
реті шегінде осы бағытта жүйелі жұмыс 
жасауы, сондай-ақ құқықтық насихаттың 
әртүрлі нысандарын атап айтқанда тиісті 
ақпаратты бұқаралық ақпарат құралдарын-
да тарату, құқықтық тәрбие мен құқықтық 
білім беру мәселелері бойынша қажетті 
іс-шаралар өткізу арқылы қабылданатын 
нормативтік құқықтық актілердің негізгі 
ережелері туралы хабардар ету қажет.

«Мемлекеттік жастар саясаты туралы» 
Қазақстан Республикасы Заңы жастардың 
құқықтық мәдениеті мен менталитетін қа-
лыптастыруда  маңызды рөл ойнайды4. Осы 
Заңның 3-бабында мемлекеттiк жастар сая-
сатының мақсаты жастардың рухани, мәде-
ни, білім алып, кәсіби және дене бітімінің 
толыққанды дамуы, шешімдер қабылдау 
процесіне қатысуы, ойдағыдай әлеуметте-
нуі және олардың әлеуетін елді одан әрі да-
мытуға бағыттау үшін жағдайлар жасау деп 
көрсетілген. Біздің ойымызша, жастар саяса-
тының мақсаты ретінде жастарды құқықтық 
тәрбиелеу мен оларға құқықтық білім беруде 
көрсетілуі керек. Бұл шара құқықтық тәрбие-
леудің үздіксіздігін, жастарда құқықтық мен-
талитетті қалыптастырудың маңыздылығын 
көрсетер еді. Сонымен қатар, аталған заңға 
сәйкес мемлекеттік жастар саясатының не-
гізгі бағыттарының бірі құқықтық мәдени-
ет деңгейін арттыру, сыбайлас жемқорлық 
көріністеріне төзбеушілікке тәрбиелеу бо-
лып табылады. Дегенмен, заңда жастарды 
құқықтық тәрбиелеудің нақты кешенді тетік-
тері, нысандары және ынталандыру шарала-
рын көрсету мақсатында тиісті толықтыру-
лар енгізуді қажет етеді.

«Құқықтық актілер туралы» Қазақстан 
Республикасы Заңына сәйкес, нормативтік 
құқықтық актілер жобалары «ашық НҚА» 
порталында орналастырылады5. Оған сәй-
кес кез келген азаматтар мен ұйымдар 
нормативтік құқықтық актілер жобалары 
бойынша өз ұсыныстары мен ескертулерін 
ұсына алады.  Осы Заңда  біршама деңгейде 
азаматтардың нормашығармашылық проце-
ске қатысуына құқықтық жағдайлар жаса-
лынған. Дегенмен,  нормашығармашылық 
қызмет онымен кәсіби түрде айналысатын 

Республикасы Президентінің 2021 жылғы 15 қазандағы № 674 Жарлығы. //https://adilet.zan.kz/kaz/docs/U2100000674_
(Жүгіну күні: 18.03.2023)
4   «Мемлекеттiк жастар саясаты туралы» Қазақстан Республикасының 2015 жылғы 9 ақпандағы № 285-V Заңы //
https://adilet.zan.kz/kaz/docs/Z1500000285 _(Жүгіну күні: 18.03.2023)
5   Құқықтық актілер туралы» Қазақстан Республикасының  2016 жылғы  6 сәуірдегі № 480-V ЗРК Заңы //https://adilet.
zan.kz/kaz/docs/Z1600000480_(Жүгіну күні: 18.03.2023)

мамандардың қызмет алаңы, онда көпшілік 
резонанс тудыратын нормативтік актілерді 
қабылдау кезінде ғана белсенділік таныта-
тыны жасырын емес. Мәселе нормативтік 
актілерді әзірлеу, қабылдау процесіне аза-
маттардың кең бөлігін қызықтыру және 
тарту, сол арқылы жоғарыда көрсетілген 
тенденцияны өзгерту болып табылады. 
Құқықшығармашылық қызметке азаматтар-
ды кеңінен тарту олардың құқықтық мента-
литетіне оң әсерін тигізетіні сөзсіз.

Нәтижелері
Құқықтық менталитеттің нормативтік 

құқықтық қамтамасыз етілуінің маңыз-
дылығы мен қажеттілігі тек заңнамада бекітіл-
ген құқықтық ережелер мен нормалар адам 
және азаматтардың құқықтары мен бостан- 
дықтарын қорғауға және құқықтық мемле-
кеттің тиісті деңгейде қызмет етуін қамта-
масыз етуге септігін тигізетіндігімен тікелей 
байланысты. Сонымен бірге, бұл азаматтар-
дың мемелекетке, сот және құқықтық жүйеге 
деген сенімін нығайтуға мүмкіндік береді.

Құқықтық менталитеттің нормативтік 
құқықтық қамтамасыз етілуін келесі шара-
лармен сабақтастықта жүргізілуі ұсынылады:

1. Заңнаманы әрдайым жетілдіру. Заңдар 
нақты және түсінікті болуы керек, және ха-
лықаралық стандарттарға сәйкес келуі тиіс. 
Сонымен бірге, заңнама барлық азаматтарға, 
оның ішінде, тұрғындардың аз қамтылған 
бөлігіне қолжетімді болуы керек.

2. Құқықтық сауаттылықты қамтамасыз 
ету. Азаматтарға заңдар мен өз құқықтарын 
түсінуге және құрметтеуге, өздерінің мүдде-
лерін сотта қорғауды үйретуге көмектесетін 
арнайы құқықтық оқыту бағдарламалары 
әзірленіп, тәжірибеге енгізілуі керек.

3. Сот жүйесінің дамуы. Сот жүйесі 
тәуелсіз болуы керек және істерді қарауда 
әділеттілікті қамтамасыз етуі керек. Ол аза-
маттардың барлығына әлеуметтік мәртебесі 
немесе материалдық жағдайына қарамастан 
қолжетімді болуы қажет.

4. Сыбайлас жемқорлыққа қарсы 
күрес. Құқықтық мемлекет және қоғам-
ның құқықтық менталитетіне қауіптің бірі 
сыбайлас жемқорлық болып табылады. 
Өмірдің барлық саласында, оның ішінде, 
сот жүйесінде, мемлекеттік органдар және 

бизнесте сыбайлас жемқорлыққа қарсы ша-
раларды күшейту қажет.

5. Жастардың құқықтық менталитетін 
дамыту. Бұл қоғамдағы құқықтық мәдениет 
және құқықтық сананы көтерудің маңыз- 
ды әрі тиімді жолы. Жастарда заңдар мен 
ережелерді түсіну және сақтау, басқа аза-
маттардың құқықтары мен бостандықта-
рын құрметтеу, өз іс әрекетіне жауапкер-
шілікті сезіну менталитетін қалыптастыру 
құқықтың реттеушілік рөлін көтеруде маңыз- 
ды рөл атқарады.

6. Құқықтық білімнің арнайы курстары 
мен сабақтары. Мектеп және жоғары оқу 
орындарында оқу процесі кезінде құқықтық 
мәселелерге арналған арнайы сабақтар мен 
курстарды ендіруге болады. Сонымен бірге, 
бала бақша, мектеп және басқа да оқу меке-
мелерінде құқықтық менталитетті қалыптас- 
тыруға бағытталған қосымша оқу сабақта-
ры ұйымдастыра алады.

7. Ақпараттық компаниялар мен іс ша-
ралар. Жастар ұйымы, үкіметтік емес 
құрылымдар, қоғамдық ұйымдар құқық 
мәселелеріне арналған әр түрлі  ақпараттық 
іс шараларды ұйымдастыруы тиіс. Осылай-
ша, жастарда құқықтық менталитетті дамы-
ту қоғамдағы құқық мәдениетін қалыпта-
стыру мен азаматтық тәрбиелеудің маңызды 
элементі болып табылады.

Біздің ойымызша, құқықтық ментали-
теттің нормативтік құқықтық қамтамасыз 
етілуі жеке тұлғаның және тұтастай қоғам-
ның құқықтық мәдениеті мен құқықтық са-
насын дамытуға, құқық қағидаларына сәй-
кес келетін жүріс тұрысты қамтамасыз етуге 
негіз болады. Бұл мемлекет алдында тұрған 
күн тәртібіндегі маңызды мәселелердің бірі, 
құқықтық мәдениет және  құқықтық сана-
ны жүйелі тиімді қалыптастыруға, олардың 
деңгейін көтеруге және дамытуға елеулі 
әсерін тигізеді. 

Қорытынды
Құқықтық менталитеттің нормативтік 

құқықтық қамтамасыз етілуін жетілдіру 
мәселесі қарастырылған кезде еліміздің 
құқықтық жүйесінің құрылымы мен сипа-
тына назарға алынуы  қажет. Мәселе, бұл 

жерде құқықтық менталитетке қатысты ар-
найы заң немесе басқа да бір нормативтік 
акті қабылдауда емес. Құқықтық ментали-
тет феномені толыққанды зерттелмей және 
оны қалыптастырудың нақты тәжірибелік 
шаралары анықталмай, мұндай актінің қа-
былдануы әлі ертерек. Алайда, мемлекет 
тарапынан болашақта қандайда бір бағдар-
ламалық құжат қабылданған жағдайда, ол 
құқықтық менталитетпен қатар құқықтық 
мәдениет және құқықтық сананы қалыпта-
стыруға және дамытуға бағытталған ереже-
лер мен тәжірибелік іс шаралардың кешенді 
жүйесін қамтуы тиіс. 

Сонымен қатар, қолданыстағы заңнамаға, 
атап айтқанда, «Құқықтық актілер туралы», 
«Жастар саясаты туралы», кодекстерге және 
тағы басқа нормативтік құқықтық акілерге 
құқықтық менталитеттің тәжірибелік қа-
жетті ерекшеліктерін ескеруге бағытталған 
нормалар мен ережелердің жобалары қоғам 
өкілдерінің кең бөлігімен және тиісті са-
рапшы мамандармен егжей тегжейлі талқы-
ланғаннан кейін құзыретті органдармен қа-
растырылуы керек деп пайымдаймыз.

Қорыта келгенде, құқықтық ментали-
теттің нормативтік құқықтық қамтамасыз 
етілуі, сондай ақ құқықтық жүйенің және 
жалпы қоғамдық процестердің құқықтық 
менталитетті қалыптастыруға әсерін 
анықтау тереңірек және жан жақты талдау 
мен зерделеуді қажет етеді. Құқықтық жүйе-
ге біркелкі енгізілген және тиісті түрде нор-
мативтік қамтамасыз етілген жағдайда ғана 
қоғамда құқықтық менталитеттің тиімді қа-
лыптасуы мен дамуы туралы айтуға болады. 
Тұлға санасының терең қабатында жатқан 
психикалық менталдық деңгейіне оң әсер 
ету арқылы оның құқықтық санасын қа-
лыптастыруға, сол арқылы құқықтық мәде-
ниетін жоғарылатуға жағдай жасалынады. 
Бұл өз кезегінде, азаматтардың санасына 
құқық үстемдік ететін қоғам жағдайында 
құқықтық менталитетті қалыптастырудың, 
оны тиісті түрде және нысанда нормативтік 
құқықтық қамтамасыз ету мен құқықтық  
реттеудің маңызы зор екендігін көрсетеді. 

